
A I A R A L D E A  hemen
2018 · 10 · 10

WWW.AIARALDEA.EUS

#93
DOAN

  

AMURRIO  2
Indarkeria matxistaren 

lekukotzak plazaratuko 

dituzte
Erakusketa atonduko du 
Mugarik Gabe elkarteak

OROZKO   3
Lanuzteak egin dituzte 

Artiacheko langileek 

kaleratzeen aurka
Langile bat kaleratu dutelako 
mobilizatu dira beharginak 

ARTZINIEGA 3
Artziniegan grabatuko du 

Kepa Sojok bere bigarren 

film luzea
Antonio Resines eta Ingrid-
García-Jonsson agertuko dira

LAUDIO  5
Emakume batek 

pairatutako eraso 

matxista salatu dute
Ehunka lagun bildu ziren 
asteleheneko mobilizazioetan 

KULTURA   17
Bisita antzeztuak egiten 

ari dira Amurrion, Laudion 

eta Artziniegan
“La Familia Inventada” taldeko 
kideek sortu dute egitasmoa

KIROLA 3
Urduñako Mendi 

Maratoian izena emateko 

epea zabalik
Ehunka kirolarik parte hartzea 
aurreikusi dute

YOLANDA MOSQUERA HERNANDEZ:
“Norbera motibatzeko balio 
dute Euskadi Saria bezalako 
aitortzek” 14 or.

IZARO BLANCO PIKATZA:
“Nazioarteko txapelketetan 
lehiatzea izango da nire helburua 
hemendik aurrera” 18 or.

 “Iñigo 
Cabacasen 
heriotzagatik 
zigorrik ez 
badago
inpunitatea
aterako da
garaile”



2 AIARALDEA #93 2018ko urriaren 10a

Amurrio

Testua Txabi 
Alvarado Bañares

Indarkeria matxistaren in-
guruan hausnartzeko auke-
ra paregabea egongo da dato-
rren asteko asteburuan Amu-
rrion, Mugarik Gabe elkarteak 
antolatutako “Memoria erai-
kiz” erakusketarekin. “Zen-
tzumenen esperientzia bat 
izango da”, azaldu du Joana 
Etxanok. 

Hainbat formatu barnebil-
duko dituen instalazio artisti-
koa izango da, biolentzia ma-
txista bizi izan duten hainbat 
emakumeren bizipenetan oi-
narritutakoa. 

28 lekukotza
“Iaz eginiko ikerketa batean 

bildu genituen indarkeria ma-
txista pairatu dute 28 emaku-
meren testigantzak, horiek 
baliatu ditugu”, aipatu du 
Etxanok, “emakume horien 
kontakizunen bidez indarke-
riak beraien bizitzan izanda-
ko eragina ezagutu eta horri 
nola aurre egin dioten ikusi-
ko dugu. Eta beraien inguru-
tik eta jendartetik zer espero 
duten jakingo dugu”.

 Gauzak hala, indarkeria ma-
txistaren gaineko “memoria 
kolektiboa” eraikitzea izango 
da erakusketaren xedea, Mu-
garik Gabeko kidearen hitze-
tan.  “Ez dugulako nahi ahots 
horiek historiako bazterrean 
utzita jarraitzea, gure memo-
rian gorde nahi ditugu, me-
moria kolektibo bat berrerai-
ki eta berriz gerta ez dadila 
oihu egiteko”. 

Instalaziora bertaratzen di-
ren herritarrei ere luzatuko 
diete memoria kolektibo ho-
rren eraikuntzan parte har-
tzeko gonbita. “Bisitaren os-
tean aukera egongo da norbe-
re bizipen, sentsazio edo me-
zuak plazaratzeko”, azaldu du 
Etxanok, “ondoren, ekarpen 

horiek guztiak webgune ba-
tera igoko genituzke, egileek 
hala nahi izanez gero”. 

Urriaren 19tik 21era
Karpa puzgarri baten ba-

rruan jarriko dute instalazioa, 
Juan Urrutia plazan. Urriaren 
19tik 21era egongo da ikusgai.  
Ostiralean eta larunbatean 

goiz zein arratsaldez egongo 
da erakusketa ikusteko auke-
ra. Igandean, aldiz, goizean 
soilik egongo da zabalik.  

Amurrio izango da instala-
zioaren lehen geltokia, ber-
tan ikusi ahalko da publiko-
ki lehenbizikoz. Euskal Herri-
ko beste hiri eta herri batzuk 
bisitatuko ditu gero.

Instalazio artistiko bat atonduko du Mugarik Gabe elkarteak herrian, 
urriaren 19tik 21era egongo dena ikusgai. Indarkeria matxista pairatu 
duten 28 emakumeren lekukotzak bilduko dituzte bertan. 

Indarkeria matxistaren 
aurkako memoria kolektiboa 
eraikitzen hasiko dira

Testua 
Txabi Alvarado Bañares

Iraila amaieran Saratxoko 
industriagunean gertatutako 
isurketak ez ditu ibaiko landa-
redia eta fauna kaltetu. Hori 
dio isurketa egin duen enpre-
sak, Josune Irabienen arabe-
ra. Gaiari buruzko azalpenak 
eman zituen Amurrioko al-
kateak Udal Osoko Bilkuran. 
“Isurketa egin zuen enpresa 
izan zen abisua pasa eta egoe-
ra konpontzeko baliabideak ja-
rri zituena”, aipatu zuen Irabie-
nek, “sare batekin babestu zu-
ten espazioa. URA agentziako 

zaindaria ere egon zen bertan, 
bera baita alor horretan esku-
menak dituena eta gertatuta-
koaren gaineko txostena osa-
tuko duena”.

Udala enpresarekin bil-
du zen gero, eta honek argitu 
zuen isurketa “giza-akats” ba-
tegatik gertatu zela eta ez zue-
la eragin handirik izan ibaian. 
“URAk ateratzen dituen ondo-
rioen arabera baloratuko dugu 
zer neurri hartu”, jakinarazi du 
alkateak.

Iaz milaka arrain hil ziren, 
Reforreko industriagunean 
gertatutako isurketa baten on-
dorioz.

Ibaian gertatutako 
azken isurketak ez 
du kalterik eragin, 
enpresaren arabera 

Iaz gertatutako isurketa baten ondorioz milaka arrain hil ziren. Aiaraldea.eus

Amurrioko Udalak jakina-
razi du milioi bat euro inber-
tituko dituela herriko argizta-
pen publikoa berritzeko. Obra 
hainbat fasetan gauzatuko dute 
eta LED motako argiak jarriko 
dituzte. 100.000 euroko inber-
tsioa egingo dute aurten, 
400.000koa 2019an eta 
500.000 eurokoa 2020. 

Milioi bat euro 
inbertituko 
dute argiztapen 
publikoan

Baimena eskuratuta, iragan 
asteko asteburua eskualdean 
gertukoekin igaro zuen Alfre-
do Remirez Marañonek. Biga-
rren graduan dago txiolari 
amurrioarra eta  azaroaren 3an 
bukatuko du espetxe zigorra, 
terrorismoa goratzea lepora-
tuta urtebeteko kartzelaratzea 
ezarri zioten. 

Herrian egon 
da Remirez, 
asteburuko 
baimenarekin

Karpa puzgarri bat jarriko dute Juan Urrutia plazan. Mugarik gabe elkartea

Testua 
Izar Mendiguren Cosgaya

La pequeña Suiza film luzea 
prestatzen ari da Kepa Sojo. Ar-
tziniega aukeratu du ikus-entzu-
nezkoaren zati bat grabatzeko. 
Udazkenean helduko diote gra-
baketari. Aktoreen zerrenda aur-
keztu du dagoeneko: Gorka Agi-
nagalde, Ramón Barea, Maggie 
Civantos, Ingrid Garcia Johnson, 
Jon Plazaola eta Antonio Resines, 
besteak beste.  Sinopsian aurrera-
tu dutenez, Euskal Herriaren ba-
rruan dagoen baina berez Gazte-
la-Leoin dagoen herri bat izango 
du istorioak oinarri: Telleria.  He-
rrian topatutako dokumentu ba-

tzuetan oinarrituta, Suitzarekin 
anexionatzeko ahalegina egingo 
dute herriko biztanleek. 

Oharra: Eduki hau bazkideei 
esker plazaratu da, Artziniegako 
Udalak tokiko euskarazko hedabi-
de bakarra ekonomikoki ez babes-
tea erabaki baitu.

Artziniegan grabatuko 
du Kepa Sojok “La 
pequeña Suiza” filma

Testua 
Aitor Aspuru Saez

Jesus Angel Santa Kruz artzain 
orozkoarrak jakinarazi du ostira-
lean txakur batek abereari era-
so egin eta hankan zauritu zuela. 
Antza, animalia artatzen zuten 
bitartean, txakurraren jabeak 
aukera profitatu zuen ihes egite-
ko. Orozkoarrak salatu du horre-
lako gertakariak biderkatu dire-
la: "Sarritan ardiak desagertu egi-
ten dira, zauriturik agertu, abor-
tuak izan, errenka edo betirako 
mutilatuak".

Istripuen eta ezbeharren go-
rakadaren arrazoia da, artzai-
nen ustez, gero eta jende gehia-
gok jotzen duela mendira txaku-
rrekin. 

Euren aburuz, hori ez da, edo-
nola ere, arazoa, baizik eta lotu 
gabe eramaten dituztela."10 txa-
kurretik, 9 doaz solte", ziurtatu 

Artziniega

Filmaren kartela.  Nadie es perfecto

Orozko

Gorbeiako artzainek salatu dute 
txakurren erasoak ugaritu direla

Lanuzteak Artiachen, langile 
bat kaleratu dutelako

Testua 
Txabi Alvarado Bañares

Lanuzteak egin dituzte Oroz-
koko  Artiach lantegiko behar-
ginek, fabrikako gehiengo sin-
dikalak deituta (LAB, ESK, ELA 
eta CCOO) langile baten kale-
ratzea salatzeko. “Udako opo-
rren garaian kaleratu dute eta 
enpresak 'integritate-testa' ba-
liatu du argudio gisa, beste 
behin”, salatu dute sindikatuek. 
Horren aurrean, langileek adie-
razi dute ez dutela kaleratzerik 
onartuko.

Horrez gain, ebentualitatea-
rekin eta aldi baterako lan ere-
duarekin amaitu behar dela 
aldarrikatu dute. “Oinarrizko 
postuak aldi baterako langi-
leekin betetzen jarraitzen du 
enpresak, eta horrek ez du bi-
zitza proiektu bat garatzen uz-
ten". Horrez gain, 'integritate-
testa' albo batera uztea eskatu 
dute beharginek. “Proba erabat 
subjektiboa da, ez du pertsona 
batek  Galletas Artiach enpre-
san lan egiteko behar duen for-

mazioa neurtzen". Sindikatuen 
aburuz, test hori enpresak ba-
liatzen duen “beste gezur bat” 
da, “kaleratzeak objektibizatze-
ko” eta, modu horretan, langi-
leei beldurra sartzeko. 

Horren aurrean, kontratazio 
politika “gardenago eta objek-
tiboagoa” eraiki behar dela na-
barmendu dute lanuzteen dei-
tzaileek, eta adierazi dute ta-
malgarria dela horren afera 

garrantzitsuan “sindikatu guz-
tiak batera” ez egotea. “Baina 
Langile Batzordearen gehien-
goa osatzen dugunok ez dugu 
inor babesgabe sentitzea onar-
tuko”. Hori dela eta, langile 
guztiei luzatu diete lanuztee-
tan eta astean zehar egingo di-
tuzten beste dinamiketan par-
te hartzeko gonbita, “siglen gai-
netik langileen batasuna da-
goelako”. 

Hainbat mobilizazio egin zituzten langileek iragan astean. Aiaraldea.eus

du Jesus Angel Santa Kruzek.Ar-
tzainek babesten dute mendia edo-
nork erabili dezakeela, baina eska-
tu diete txakurren jabeei arauak 
errespetatzea eta animaliak aske 
ez uztea, kartelek agintzen duten 
bezala. 

Kontzientziazioa da, euren us-

tetan, gakoa. “Txakurra bera nor-
malean bizi den espaziotik kanpo 
dago eta jabeek ez dute kontrola-
tzen. Abeltzainen aldetik argi dau-
kagu mendia denon espazioa dela 
eta denok disfrutatu behar dugula 
bertan, baina arauak errespetatuz 
eta inor kaltetu gabe”.

Testua 
Txabi Alvarado Bañares

Urtea amaitu baino lehen lizi-
tatuko du Arabako Foru Aldun-
diak Laudioko Kultura Etxea 
zaharberritzeko obren lehen fa-
sea, "2019. urtearen lehen sei hi-
labeteetan egiteko". Lehen fase 
horren barruan honako lan 
hauek sartuko dituzte: Berogai-
lu sistema, estalki eta leiho be-
rriak jartzea.

"Horretarako udalak eman 
digu espazioen balizko erabil-
penen berri", azaldu du Cristina 
Gonzalezek. Enplegu, Merkatari-
tza eta Turismo Sustapen Saileko 
foru diputatuak azaldu duenez, 
obren bigarren fasean eraiki-
nen barrualdea berritzeari ekin-
go liokete, "barrera arkitektoni-
koak kentzea" helburu. "Obra ho-
riei esker eraikina modernizatu-
ko dugu, baina jatorrizko esteti-
ka gordeta".

Obra batzuk egiteke
Gonzalezek jakinarazi du 

oraindik obra txiki batzuk egi-
teke dituztela. "Segurtasun ate 

bat jartzea falta zaigu Musika 
Etxean, eta Kasinoan ere heze-
tasunen afera dago". 

Horrez gain, une honetan par-
kean egiten ari den egitasmo ba-
ten berri eman du Aldundiak: for-
jazko elementuak berritzea.

30.000 euro baliatu dituzte ho-
rretarako. Gonzalezek azaldu due-
nez, hasieran ez zuten hori egite-
ko asmorik, “baina Kasinoa zahar-
berritzen ari ginela, ohartu ginen 
metalezko elementu horiek oso 

egoera kaskarrean zeudela”. Belt-
zez margotu dituzte, herdoilaren 
aurkako tratamendua eta beste ba-
besle batzuk aplikatzearekin bate-
ra, “ahalik eta luzaroen iraun deza-
ten egoera onean”.

Cristina Gonzalezek nabarmen-
du du Aldundiak 2,5 milioi euro in-
bertitu dituela azken hiru urtee-
tan Lamuza Parkeko eraikinetan, 
eta aurreratu du legealdia amaitu 
baino lehen beste horrenbeste in-
bertitzeko asmoa dutela.

Arakaldo

Testua 
Izar Mendiguren Cosgaya

"Ia hiru urteko lanaren on-
doren" lortu dute zuntz opti-
koa jartzea Arakaldon. Hala 
azaldu du Jabi Asurmendi 
Sainz alkateak. Tarte horretan 
negoziaketak egin behar izan 
dituzte: "Eztabaida eta borro-
ken ondoren lortu dugu zuntz 
optikoa. Lana ez da amaitzen, 
orain herri osora zabaltzea da-
gokigu, baina urrats erraldoia 
eta zailena eman da".

Zehazki, erdigunera iristea 
lortu dute, udaletxera eta etxe 
gutxi batzuetara. "Behin hori 
eginda Movistarrekin negozia-
tuko dugu berriro, hurrengo 
urtean herri osora zabaltzeko".

Negoziaketa luzea eta zaila
Prozesuari dagokionez, era-

kunde eta enpresa ugarirekin 
negoziatu behar izan dute. 
Horien artean daude Movis-
tar edota Adif. Izan ere, insta-
laziorako trenbidea eta errepi-
dea gurutzatu behar ditu zun-
tzak. Horrek sortu dizkie ara-
zo gehien. 

Komunikazioaren harira 
isolatuta egon da Arakaldo, 
Asurmendiren ustez: "Guri 
iristen zaigun sarea oso kone-
xio kaskarrekoa da. Horrega-
tik hasi ginen irtenbide bila: 
satelite bidezko konexioa... 
Lehiaketa Movistarrek iraba-
zi zuen, eta horretara jarri gi-
nen". Foru Aldundiak gelditu 

zuen proiektua orduan, lehen 
instalazioak abiatzean baime-
na ukatu baitzion Movistarri. 
Dena den, negozioazioen on-
dorioz, beharrezko baimenak 
eskuratu zituzten. 

Adif eta Renfe oztopo
"Horren ostean traba handie-

na Adif eta Renfe izan dira. Tren-
bidea zeharkatu behar zuen ka-
bleak, errepidearen gaineko 
zubitik". Hori dela eta, Renfek 
100.000 euroko bermea eskatu 
zion Movistarri, bi arrazoi argu-
diatuta: trenbide gainetik igaro-
tzea, eta zuntz optikoak sor zite-
keen balizko arazoa.

Horrez gain, Adifek langile bat 
jarri zuen instalazio fasean az-
piegitura ez kaltetzea ikuskatze-
ko, eta hori ere ordaindu behar 
izan zuen Movistarrek. "Movis-
tarrek, hori ikusita, prozesuare-
kin zalantzak agertu zituen, ia 
atzera botatzeraino. Negoziake-
ten ondorioz lortu dugu Movis-
tarrek baldintza horiek guztiak 
onartzea", aipatu du alkateak. 

Horretarako Adifekin jarri zen 
harremanetan Udala. Tokiko era-
kundeak trenbidea izateak eragi-
ten dituen oztopoak jakinarazi 
zizkion gutun bidez Adifi: "Erre-
pideko lur jauziak trenbidean, 
zarata, baimen oztopoak... Gai-
nera, herriak ordaindutako gel-
tokia da, ez Adifek. Renfek zen-
bait obra egin ditu guri jakinara-
zi gabe. Zerbitzua eta erabiltzaile 
kopurua oso eskasa da. Erantzu-
na oso formala izan zen".

Renfe eta Aldundiaren 
oztopoak gaindituta, 
iritsi da zuntz optikoa 
Arakaldora

herriz herri

Laudio

Zuntz optikoa instalatzeko prozesua luzea izan da. Jabi Asurmendi Sainz

Kultura Etxea zaharberritzeko 
obrak urtea amaitu baino 
lehen lizitatuko ditu Aldundiak

 Cristina Gonzalez -ezkerrean- Lamuza Parkean. Aiaraldea.eus

Jose Luis Landeta 
amiantoaren ondorioz 
hil dela salatu dute

Testua 
Txabi Alvarado Bañares

Jose Luis Landeta Ramosen 
omenezko elkarretaratzea egin 
zuten iragan astean Laudion. 
Urriaren 2an zendu zen Laudio-
ko behargina, laringeko minbizia 
zela eta. Landeta hogei urtez egon 

zen Guardian enpresan lanean, 
eta amiantoa egunerokoan ba-
besik gabe erabili zuen. Iaz onar-
tu zitzaion zuen minbizia gaixo-
tasun profesional gisa, baina sin-
dikatuek nabarmendu dute pro-
zesua oraindik ez dela amaitu, 
lan ikuskaritzaren ebazpena fal-
ta delako. 

Dozenaka lagun batu ziren elkarretaratzean. Aiaraldea.eus

Jon Ander Altubek jakinara-
zi du azken urteetan langileen 
ordezkariekin adostu dutela 
“inposatutako jai-egun espai-
niarretan” udaletxean langileek 
lan egiteko aukera izatea. 
“Orain arte bi lan-egutegi izan 
ditugu: ofiziala eta alternati-
boa”, azaldu du alkateordeak, 
“baina, zoritxarrez, debekatu 
digute egun horretan lan egi-
tea, orain dela hilabete batzuk 
izandako ebazpen judizial 
baten bidez”. 

Gauzak hala, egun horretan 
udaletxea itxi beharko dutela 
salatu dute udal ordezkariek. 
“Akordio demokratikoa izan 
zen. Batzuk osoko bilkuretan 
galtzen dituzten eztabaidak 
auzitegien bidez irabazi nahi 
dituzte”. 

Legeak hala 
behartuta, 
urriaren 12an 
udala ez da 
irekita egongo

Orduña Plaza: Zure ezkontza ahaztezina 
bihurtzeko azpiegitura guztiak, eskura

Iragan martxoan ireki zuten Orduña Plaza hotel eta bainutexea Aduanako eraikinean. 
Ibilbide labur baina oparoa egin du egitasmoak ordutik hona, eta orain proiektu berri bat 
dute bainuetxeko kideek esku artean: ezkontzak antolatzea. 

Horretarako azpiegitura ezinhobeak eskaintzen ditu Aduanak. XVIII. mendeko eraikin 
bat da, estilo neoklasikokoa, baina azpiegitura modernoenak ditu barruan. 300 lagunen-
tzako espazioa du areto nagusiak, ezkontzak edo bestelako ospakizun zibilak antolatzeko 
edukiera ezin aproposagoa. “Badakigu ezkontzetan dena ezin hobeto atera behar dela”, 
adierazi dute Orduña Plazako kideek. Horregatik, “detaile ugari” atondu dituzte, “egun 
oso berezi batez gozatzen laguntzeko”. 

Lehen egunetik aholkulari pertsonala jartzen dute bikotearen esku, “konfiantzazko per-
tsona izango da, egunaren nondik norakoen inguruan gidatu eta aholkatu dezakeena”. 

Gonbidatuentzako doako autobusa
Menu, barra libre eta  bestelako zerbitzu eskaintza oparoa prestatu dute Orduña Pla-

zan, eskongaien neurrirako menu eta baliabideak atontzea helburu. Horrez gain, gonbi-
datuentzako doako autobus zerbitzua eta ostatua prezio berezian eskaintzen dituzte, ez-
kontzetan egon ohi diren buruhauste nagusienetako batzuk kolpe batez konpontzeko. 

Orduña Plazako kideek adierazi dute bainuetxeko ateak parez pare irekita dituztela, 
kontsultarik  egin edo eraikinaren azpiegiturak ikusi nahi dituen ororentzat.

Ezkongaien neurrira ahal bezainbeste egokitzea, hori da Hotel Orduña Plazak bere buruari jarri dion erronka. Hainbat tresna ditu 
horretarako: menu anitz eta pertsonalizatuak, ezkongaientzako aholkulari pertsonala, autobus zerbitzua, gonbidatuentzako osta-
tua, 300 lagunentzako espazioa duen aretoa... dena prest bizitzako ekitaldi garrantzitsuenen epizentro izateko. 

Foru Plaza, 15 URDUÑA www.hotelordunaplaza.com  Tel.: 945 56 90 38

BABESTUTAKO EDUKIA

herriz herri

Laudio Okondo

Testua 
Aitor Aspuru Saez

Urriaren 21ean Arabako Tri-
kitilarien IV. Topaketa ospa-
tuko da Okondon, goizeko 
11:00etatik aurrera. Horrez 
gain, Arabako II. Trikiti txa-
pelketa ere izango da egun ho-
rretan, ohiko Udazken Azoka-
ren testuinguruan. Txapelke-
ta 22 urtetik beherako musika-
riei bideratuta dago eta urriaren 
12ra arte egongo da izena emate-
ko epea zabalik. Bikoteek hiru-
na pieza jo beharko dituzte: fan-
dangoa, arin arina eta popurria.

Sariak
Irabazleek oroigarria eta 300 

euro jasoko dituzte. Bigarren eta 
hirugarren sariak 200 eta 100 
eurokoak izango dira, hurrenez 

hurren. Laugarren eta bosgarren 
postuetan geratzen direnek 50 
euroko ordainsaria jasoko dute.

Izena emateko Okondoko Uda-
letxera jo edo tokiko erakundea-
ren webgunean eskuragarri da-
goen fitxa bete beharko da. Infor-
mazio gehiago eskatzeko auke-
ra dago 945 89 80 23 telefonoan, 
Kultura Arloan.

Egitaraua
Goizeko hamaiketan hasiko 

da eguna. Trikitilariei ongi eto-
rria egingo zaie San Bartolome 
plazan eta kalejira egingo dute 
jarraian. Eguerdian egingo dute 
norgehiagoka, eta bazkariare-
kin eta trikiti jaiarekin itxiko 
dute egitaraua.  Topaketa ez da 
bakarrik musikarientzako egu-
na izango, jende orok parte har 
dezake ekintzetan.

Arabako Trikitilarien 
Topaketak egingo 
dituzte urriaren 
21ean, bigarren urtez

Testua 
Izar Mendiguren Cosgaya

Emakume batek eraso matxis-
ta salatu du. Hori dela eta, elka-
rretaratzeak egin zituzten Lau-
dion astelehenean. Tokiko era-
kundeak ez zuen kasuaren in-
guruko xehetasunik eman. 
Dena den, Amets Meatza Cas-

tañares alkateordeak nabarmen-
du zuen udal baliabideak herri-
tar ororen eskura daudela, eta in-
darkeria matxista salatzeko deia 
zabaldu zuen: "Asteburuan jakin 
dugu Laudioko emakume batek 
indarkeria matxista jasan duela. 
Elkartasuna adierazteaz gain, ho-
rrelako egoerak gaitzesteko  dei-
tu dugu elkarretaratzea. 

Emakume batek 
salatutako eraso 
matxista arbuiatu dute

Elkarretaratzeak egin zituzten astelehean Laudion erasoa salatzeko. Aiaraldea.eus

La Viña tabernan lapurtu 
zuten atzo -urriak 9- goizaldean. 
Zehazki, leiho bat apurtu ostean 
sartu ziren lokalean kutxa erre-
gistratzailea eramateko. Nego-
zioaren jabeak azaldu uste 
duela alarmak ez duela jo: "Ez 
dakit seinalea bertan behera 
uzteko zerbait erabili duten". 
Antza, Ederki eta Tolo tabernetan 
ere lapurreta saiakerak gertatu 
dira, emaitzarik gabe. Berez, 
Toloko terrazatik barneratu dira 
ezezagunak eta bi ate behartu 
badituzte ere, alarmak jo duenez, 
lapurrek ez dute aukera izan 
ezer eramateko.

La Viña Berria 
tabernan lapurtu 
dute, eta beste 
hiru saiakera 
egin dituzte

DEKORAZIOA

ELEKTRIZITATEA GARBIKETAK

BERRITZEAK

ENERGIA BERRIZTAGARRIAK

IGELTSEROTSA

Hoditeria izoztea, paretan hezeguneak agertzea, berogailua matxuratzea... ustekabeko arazo ugari agertu daitezke 
neguan etxebizitzetan. Hainbat truko daude horietako batzuk prebenitzeko, baina horiek huts egitekotan ere 
ez dago zertan larritu. Makina bat alorretako profesionalak daude eskualdean, edozein buruhausteri soluzioak 
beheralakoan eskaintzen prest. 

Neguan etxebizitzetan gertatu 
daitezkeen arazoei modu 
eraginkorrean heltzeko prest

G R E M I O E N  G I DA

ITURGINTZA

Iritsi da udazkena, eta negua ere 
laster hasiko da ate joka. Azken asteetan 
tenperaturak nabarmen jaitsi dira eta 
badaude hemen dagoeneko lehen egun 
euritsuak. Gauzak hala, komeni da etxea 
neguan egon daitezkeen ustekabeetarako 
prestatzea. 

“Hobea da prebenitzea sendatzea 
baino”. Hala dio gaztelerazko esamoldeak.  
Erraz aurreikusi daitezke Tenperatura 
aldaketek eragin ditzateken hainbat arazo. 
Berogailutik eratorritakoak izan daiteke 
horietako batzuk. Komeni da etxeko 
berogailu sistemak ondo funtzionatzen 
duela ziurtatzea. Gomendagarria da 
berogailua une batez neguan erabiltzen 
dugun potentziara jartzea, arazorik gabe 
funtzionatzen duela ziurtatzeko. 

Hoditeriaren izoztea
Neguko tenperatura baxuek hainbat 

arazo sor ditzateke etxean. Hoditeriaren 
izoztea da horietako bat. Hori saihesteko 
badaude  hainbat truko erraz. Egunkariak 

ENERGIA BERRIZTAGARRIAK

ZORUAK

baliatu daitezke hodiak hotzetik babesteko. 
Iturritik ura tantaka ateratzen ere utzi daiteke, ur-
emari jarraituak izozteak ekiditen laguntzen baitu. 

Hala ere, neurriek huts egiten badute, profesional 
bati deitzea da hoberena. 

Hezeguneak
Hezeguneak agertzea da beste ohiko arazo 

bat. Kasu horretan, hezegunea nondik datorren 
identifikatzea da egin beharreko lehen pausoa. 
Etxebizitza beheko pisuan badago eta sotorik ez 
badu ikusi beharko genuke ea hezegunea paretaren 
azpiko aldean edo azalera osoan barreiatua dagoen. 
Modu horretan ondorioztatu ahalko litzateke ea 
hezetasuna lurretik datorren edo ez.  

Pisua beheko solairuan ez badago, hezeguneen 
sorrera hainbat faktorek eragindakoa izan daiteke. 
Euria eraikinean sartu delako sortu daitezke 

hezetasunak, esate baterako.  Egun euritsuetan 
hezeguneak areagotu ohi dira. 

Baina baliteke ere arazoa eraikinean bertan 
egotea; hodiren bat apurtua baldin badago, 
adibidez.Kondentsazioak ere eragin ditzake 
hezeguneak, paretaren materialen osakera medio. 

Hezegunearen kausaren eta ondorioen arabera 
soluzioa mota batekoa edo bestekoa izan beharko 
da. Batzuetan nahikoa izan daiteke paretari pintura 
kapa bat ematearekin. 

Beste batzuetan, aldiz, kasu konplexuagoekin 
egin dezakegu topo. Zorionez,  profesional andana 
daude eskualdean, edozein arazori aurre egiteko 
prest. 

Arazoez gain
Dena den, balizko konponketak ez dute zertan 

arazo bategatik eratorriak izan behar. Etxebizitza 
egoera berrietara moldatzeko edo espazioen 
antolaketa aproposagoa eratzeko ere egin daitezke 
obrak. 

Kasu horietarako ere badaude eskualdean 
dekorazio alorrean aholkatzeko eta laguntzeko 
prest dauden hainbat aditu.  

P ro f e s i o n a l 
o n e n a k 

z u re 
ze r b i t z u r a !

Hezeguneak, itoginak, 
hoditeria izoztea... 
ugariak dira neguan 
gertatu daitezkeen 
ustekabeko arazoak

MARGOKETAK

ZURGINTZA

G R E M I O E N  G I DA

Hilabete batzuetatik hona poli-
ki baino gelditu barik hurbiltzen 
ari zaigun pinuetako banda gorri-
marroiaren gaiak lekua irabazi 
du komunikabideetan, egurraren 
enpresa handien agindupean. 
Oraingoan bai, lehengo sektorea-
ren arazo bat arazo sozial bihurtu 
digute. Kasu honetan, beste asko-
tan bezala, ikasi beharko genuke 
basoak erakusten dizkigun atza-
marrez harago begiratzen. Gaitz 
honek ekoizleentzako aurreikus-
ten duen porrot ekonomikoa zu-
zenean lotu daiteke basoak, eta 
lehenengo sektore osoak, berrogei 
urte luzez pairatu duen monola-
borantza ereduarekin. Eredu honi 
jarraituta suntsitu dugu naturala 
den aniztasuna. Eredu honi jarrai-
tuta, eta administrazioen aurre-
kontuez lagunduta, ederki aberas-
tu dira batzuk.

Eta orain zer? Ostera ere baserri-
tar txikien aitzakiaz familia eza-
gun batzuen poltsikoetara joango 
den diru publikoa xahutu eta bide 
okerrean sakontzeko sasi irtenbi-
deak besterik ez dira planteatzen. 
Ereduak berak hondoa jo du eta 
monolaborantzan jorratzen den 
espeziea baino, kolokan dagoena, 
monolaborantza bera eta horren 
inguruan mugitzen den industria 
osoa da. Egoera honen erruduna 
nor den badakigu, eta badakigu 
ere merezi duen zigor soziala gabe 
irtengo dela, diru-laguntzen ba-
naketak sortzen duen lehentasu-
nezko egoerari esker.

Pinuen gaitza
BASERRITARRA
IÑAKI URKIXO

Aiaraldea

Testua 
Aitor Aspuru Saez

Arabako emakumeen jabe-
kuntzarako eta berdintasuna 
bultzatzeko ekimena da Laia 
Eskola. Aurtengo egitaraua aur-
keztu dute Aiaraldean.

Arabako Foru Aldundiak sus-
tatzen duen ekimena bada ere, 
lurralde ikuspegitik berdinta-
sunean eragiteko, Orozko eta 
Urduña ere sartu dituzte egi-
tarauan. Josu San Pedro alka-
te orozkoarra eskertuta agertu 
da, "gure Aldundia ez dela ain-
tzat hartuta". Aiarako Kuadri-
llako hainbat ordezkarik par-
te hartu dute aurkezpenean; 

Amurrio, Aiara, Laudio, Okon-
do, Artziniega, Orozko eta Ur-
duñako alkateek, zenbait zine-
gotzik eta baita ere hainbat ber-
dintasun teknikarik.

Banan-banan, euren herrie-
tan antolatuko dituzten ekin-
tzak azaldu dituzte. Nekane 
Zeberio Arabako Ahaldun Na-
gusiko kabineteko zuzenda-
riak nabarmendu du "azpitik 
gora" prestatu dela egitasmoa. 
Hau da, kuadrillek proposa-
tu dituzte ekintzak eta aldun-
diak jaso ditu. Hainbat motata-
ko jarduerak eskainiko dituzte: 
irakurketa klub feministak eus-
karaz eta gazteleraz, tupper sex 
saioak, autodefentsa tailerrak...

Orozko eta Urduñara 
zabalduko du bere 
jarduera Laia Eskolak 

Testua 
Izar Mendiguren Cosgaya

Aiaraldeko Euskalgintza Kon-
tseiluak Euskaraldia ezaguta-
razteko 10 tailer antolatu ditu. 
Urrian gauzatuko dira denak, 
eskualdeko hainbat herritan. 
Ordubeteko iraupena izango 
dute saioek, antolatzaileen hi-
tzetan. Apuntatzeko online bete 
behar da inprimakia, internet 
bidez. "Azaroan trebakuntza 
saio gehiago egongo dira", eran-
tsi dute.

Okondon urriaren 4an izan-
go da zita 19:00etan. Amu-

rrion 8an izango da, 9an Oroz-
kon eta Urduñan 10ean. Hiru 
zitak 18:30ean izango dira. 
Ordu berean izango dira Areta 
-urriak18-, Artziniega -urriak 
19-, Aiara -urriak 23- eta Orozko-
ko -urriak 25- tailerrak. Laudion 
bi aldiz eskainiko dute: urriaren 
16an izango da lehena eta 30ean 
bigarrena. 

Irailaren 22an aurkeztu zuten 
Aiaraldeko hamaikakoa. Geroztik, 
batzordeak eratzen ibili dira. Aza-
roaren 23tik abenduaren 3ra izan-
go da Euskaraldia, eta Ahobizi edo 
Belarriprest izateko izen-ematea 
zabalik dago dagoeneko.

Hamar tailer eskainiko 
dituzte Euskaraldia 
prestatzeko

Testua 
Txabi Alvarado Bañares

"Beldur Barik Jarrera!" film 
laburren lehiaketaren IX. edi-
zioa antolatuko du Emakun-
dek aurten. Ekimenaren helbu-
rua aurreko urteetako berdi-
na izango da: “kultura matxis-
taren zein indarkeria sexista-
ren adierazpenak eraldatzea”. 
Hala adierazi dute eskualdeko 
hainbat ordezkari instituzio-
nalek Urduñan eginiko aurkez-
penean.

Aurreko urteetako ildoari 
jarraiki, eskualdeko lehiaketa 
antolatuko dute, EAEkoa osa-
tzeko balioko duena. Tokiko 
lehiaketan 12 eta 26 urte bitar-
teko gazteek hartu ahal izango 
dute parte, bi kategorietan ba-
natuta. Horrez gain, kategoria 
berezi bat egongo da, zeinetan 
DBH ez duten herrietako 10-
12 urte bitarteko gazteek par-

te hartu ahalko duten. EAEko 
lehiaketak Aiaraldekoaren ka-
tegoria berdinak izango ditu. 
“Aurkezten diren lanek eraku-
tsi behar dute nola neska eta 
mutilek ezberdintasun egoerei 
aurre egiten dieten Beldur Ba-
rik jarrerarekin; alegia, erres-
petua, parekidetasuna, aska-
tasuna eta autonomia, elkar-
kidetza eta indarkeria sexista-
ren bazterketa irmoa adieraz-
ten duten jarrerekin”, azaldu 
dute antolatzaileek.

Finala eta sari banaketa
Urduñan egingo da Aiaral-

deko lehiaketaren finala eta 
sari banaketa. Azaroaren 23an 
izango da zita, Orduña Plaza 
hotelean. Beldur Bariken web-
gune ofizialean (www.beldur-
barik.org) kontsultatu daitez-
ke lehiaketaren oinarriak. Aza-
roaren 9an itxiko da lanak aur-
kezteko epea. 

Urduña izango da 
Aiaraldeko Beldur Barik 
Jarrera! lehiaketaren 
epizentroa

Urduñan egin zuten ekimenaren aurkezpena. Aiaraldea.eus

herriz herri



elkarrizketa

 “Iñigoren 
epaiketak 

balio behar du 
inpunitatea egon 

ez dadin eta 
bere kasua ez 

errepikatzeko”

AMAIA LICERANZU eta OIER AMORRORTU IÑIGO CABACASEN 
IZEKOA ETA LEHENGUSUA DIRA. URRIAREN 15EAN HASIKO DEN 
EPAIKETA GERTUTIK BIZIKO DUTE ETA ORAIN ARTE GERTATUTAKOARI 
BURUZ MINTZATU DIRA. HALABER, URRIAREN 14AN EGINGO DUTEN 
GAUBELAN PARTE HARTZEKO DEIALDIA ZABALDU DUTE.

Testua 
Aitor Aspuru Saez 

Urriaren 15ean hasiko da Iñigo Cabacasen hilketaren 
epaiketa. Zuek zer espero duzue?

Amaia: Ezer gutxi, baina Iñigoren gurasoei beti esaten 
diet komenigarria dela ezer ez itxarotea eta, zigorren bat 
ezarriz gero, zerbait lortu dugunaren sentsazioa izatea. 
Edonola ere, nire iritzia da ez dela zigorrik egongo.

6 urte igaro dira Iñigo hil zutenetik. Epaiketa egingo 
zela uste zenuten?

Amaia: Bai, abokatuengan konfiantza osoa izan dudalako. 
Oier: Hori bai, beste kontu bat da epaile instruktoreak 

izan duen jarrera, ez baititu poliziaren beste agintari batzuk 
ikertu nahi. Gainera, fiskala askotan ez zen agertzen 
galdeketetan eta beste batzuetan defentsako abokatuaren 
lana egiten zuen.

Eusko Jaurlaritzak ere ez du erraztasunik jarri. Eskatu 
genion horrelako egoeretan erabiltzen duten protokoloa 
eta ukatu ziguten. Epaileak eskatu behar izan zuen bigarren 
aldiz. Aurrekari horiekin guztiekin, ez genuen argi epaiketa 
egongo zen edo ez. Fiskalak, epaileak eta Jaurlaritzak ez 
dute inolako interesik erakutsi, hortaz, ezustea izan da.  
Are gehiago aintzat hartzen badugu epaileak argi utzi duela 
Ertzaintzaren portaera guztiz neurrigabea izan zela. Hori 

oinarri oso sendoa da, nahiz eta agian akusazioa ez den 
inora helduko, eskarmentua baitugu Euskal Herrian eta 
badakigu zenbait pertsonari ez zaiela justizia egiten.

Amaia: Argi dago hemen ez dela justiziarik egiten, 
“Ugarteko” -indarkeria erabiltzeko agindua eman zuen 
arduraduna- ez baitute epaituko, ezta goian daudenak ere.

Nor epaituko dute eta, garrantzitsua dena ere, nor ez 
da justiziaren aurrean egongo?

Amaia: Esan bezala, “Ugarteko” ez dute epaituko. Indautxun 
zeuden ertzainek esan zuten ez zela ezer gertatzen. Beraz, 
berak ez balu agindu: “entren con todo”, ez litzatekeen ezer 
gertatuko. 

Oier: Gau horretan tiro egin zuten 3 ertzain epaituko 
dituzte. Horiek aitortu zuten epailearen aurrean. Hala ere, 
hedabideetan egindako beste elkarrizketa batean adierazi 
zuten euren kide batzuek ere tiro egin zutela, baina epaileak 
ez du ikertu nahi izan.

Horrez gain, furgonetetako hiru buruzagiak daude. 
Horien artean dago “Ugarteko”ri esan ziona ez zegoela 
arazorik. Guk nahi genuen “Ugarteko” epaitzea, behintzat 
argitu dezan zergatik eman zuen agindua indarra erabiltzeko. 
Gure ustez, kalez jantzitako beste ertzain bat zegoen, eta 
berak jakinarazi zion “Ugarteko”ri indarra baliatu behar 
zela. Eta hala ez bada, gutxienez, “Ugarteko”k argitu beharko 
luke zergatik hartu zuen erabaki hori.

Zalantzan jartzen baduzue justizia egingo dela. Zertarako 
balio dezake epaiketak, zentzu horretan?

Oier: Gure borroka ez da hainbeste zigorra lortzeko, 
kartzelara ez baitira joango. Gure helburua da erakustea 
Herriko Taberna hor zegoelako sartu zirela bortizkeria 
neurririk gabe erabilita.

Amaia: Gurasoek uste dute epaiketaren ostean dolua 
igaroko dutela. 6 urteren ondoren oraindik ez dute dolua 
egin, etengabeko borroka batean baitaude sartuta. 

Epaiketarekin bukatuko da 6 urteko ibilbidea edo gero 
helegiteak eta abar etorriko dira? Dolua posible izango 
da?

Oier: Hori da gure zalantza. Etxean uste dugu epaiketaren 
ostean, behintzat, etapa bat itxiko dugula. Hori bai, denak 
absolbitzen badituzte, ez dakigu helegitea jarriko dugun. 
Hau oso gogorra da familiarentzat.  Ez dakigu dena amaituko 
den, baina Manu eta Finarentzat -gurasoak- hau guztia 
sekulako ahalegina da. Ez bakarrik epaiketa, baita elkarrizketak, 
omenaldiak, lagunekin egotea, gogoratzea...

Amaia: Manuk eta Finak uste dute betebeharra dutela 
eta leku guztietara joan behar direla. Iñigo aipatzen den 
edozein ekitaldira joaten dira, bereziki nire ahizpa, Fina. 
Batzuetan, arrastaka bada ere. Beti esaten dute: “Iñigorengatik 
egin behar dugu.”  Horrelakoetan oso urduri jartzen dira. 
Epaiak ez badu inor zigortzen, kolpea oso handia izango 

elkarrizketa

Amaia: Bai, zaleek, adibidez, proposatu dute Iñigo Cabacas 
Herri Harmaila izendatzea animazio harmaila, eta horrela 
deitzen diote, nahiz eta ofiziala ez den, plaka jartzea ez 
duelako utzi Athleticek. 

Oier: Guk nabarmentzen dugu jende orok dakiela zer 
gertatu zen han, eta pertsona asko zeuden, Laudioko pilo, 
adibidez. Manu eta Finari jende ugari hurbiltzen zaio babesa 
adieraztera eta gizarteak aitortzen du zer gertatu zen, baina 
epaia falta da oraindik,, ziurtatzeko hori basakeria izan 
zela. 

Amaia: Iñigo ez zegoen aparteko ezer egiten, garagardoak 
hartzen, besterik gabe. Ertzaintzak baliatu zuen borroka 
baten aitzakia indarkeria erabiltzeko eta Herrikoan sartzeko, 
baina borrokan zauritu zenak berak deitu zuen esateko 
beste kale batean zegoela. 

Oier: Balizko zauritu bat ateratzeko, zauritu pilo eragin 
zituzten. Horrek ez dauka justifikaziorik.

Zuhatzan Iñigoren aldeko monolitoa eraiki duzue.
Amaia: Bai, Manuk eta Finak lursaila dute bertan eta han 

egin egin genuen. Bereziki, lagunek. Iñigo erail eta gero 
izan zen. Apirilean hil zuten eta irailean bazegoen eraikita. 
Sekulako lana izan zen. 

Oier: Omenaldi anitz egin dira, plakak jarri... Orain 
epaiketarekin manifestua osatu da eta hainbat pertsonak 
sinatu dute familia babesteko eta aldarrikatzeko horrelakorik 
ezin dela errepikatu. 

Amaia: Basaurin ere plaza bati jarri diote Iñigo Cabacas 
izena, bertako auzokideek proposatuta.  Azken 6 urteetan 
ekintza andana antolatu dira Iñigoren hilketa salatzeko.
Partidak, manifestazioak, omenaldiak urtero Kirruli plazan, 
dokumentala, abestiak... Aldekoa hautatu zutenean 
Ertzaintzako burua izateko sinadurak jaso ziren.

Eta epaiketara begira zerbait gehiago prestatu duzue?
Oier: Bai, aurreko egunean, urriaren 14an, igandean, 

gaubela egingo dugu 19:00etatik aurrera 08:00ak arte. 
23:00ak arte kultura ekintzak antolatutako ditugu (Aiora 
Renteriak abestuko du, adibidez) eta epaiketaren egunean 
08:00etatik 10:00ak arte elkarretaratzea deitu dugu. Nahi 
duen orok parte har dezake, azpiegitura guk jarriko dugu. 
Epaiketaren ostean ikusiko dugu mobilizazio gehiago 
egingo ditugun, 3 aste iraungo baitu prozedurak.

“Epaiak ez 
badu inor 
zigortzen, 
kolpea oso 
handia 
izango da 
gurasoentzat”

“Athleticen 
babesa ez da 
nahikoa izan”

da. Manuk ez du itxaropen handirik, baina Finak bai; Finak 
uste du justizia egingo dela. 

Urte hauetan guztietan erakundeekin harremanak 
gorabeheratsuak izan dira, ezta?

Amaia: Erakundeek ez dute ezer egin, eta egin duten 
apurra izan da Fina eta Manu atzean egon direlako. Finari 
heltzen bazitzaion ekitaldi publikoa egongo zela, hara 
joaten zen Lehendakariari kasua gogorarazteko. Urkulluk 
beti garbitu ditu eskuak esanda ikerketa zegoela abian. 

Oier: Esaterako, Urkulluk izendatu du Ertzaintzaren 
buruzagi Iñigoren heriotza eragin zuen operatiboaren 
asmatzailea. Horrez gain, oztopoak jarri dituzte, protokoloak 
ukatuta. Keinu horietan igarri da ez zutela interes berezirik.
Jonan Fernandezek ere esan zien Iñigoren gurasoei beste 
batzuek ez zekitela nork hil dituen bere familia, jakinda 
Iñigoren hiltzailea Ertzaintzaren barruan dagoela, eta hori 
bere eskumena dela.

Amaia: Hemen gauzak nahastu dituzte. Adibidez, Iñigo 
hil eta gero, denbora gutxi igaro ostean, topo egin nuen 
Txema Urkijorekin Laudion  (Eusko  Jaurlaritzako 
Terrorismoaren  Biktimei  Laguntzeko Bulegoko aholkularia 
zenean) eta galdetu nion ea jakingo genuen zer gertatu 
zen. Ba berak erantzun zidan Erandion ere ume bat erail 
zutela eta oraindik familiak ez dakiela nor izan den hiltzailea. 
Baina horrek zerikusirik du Iñigoren kasuarekin? 

Iñigo Cabacasen familia izan da presentzia ezerosoa 
erakundeentzat?

Amaia: Batzuetan bai. Aintzane Ezenarrorekin, adibidez, 
izan zuten talka.

Oier: Eta Ertzaintzarentzat ere. Batzuetan gogoratu zaio 
poliziari zer gertatu zen Iñigorekin eta oso oldarkor agertu 
da, bai Athleticeko zaleekin, zein bestelako egoeretan. 
Ertzaintzarentzat inflexio-puntua izan da Iñigoren hilketa, 
eta maiz euren aldarrikapenetan hitz egiten dute “Cabacas 
sindromea”ri buruz.

Iñigoren kasua errepikatu ez dadin neurri gutxi hartu 
dira. Berez, Brigada Mugikorrak oraindik ere jaurti ditzake 
pilotak. Uste duzue epaiketaren ostean, tentsioa galtzen 
denean, posible dela horrelakorik gertatzea berriro?

Oier: Bai, guk borrokatzen dugu horrelako jarrerak 
desagertu daitezen. Ertzaintza gainerako poliziak bezalakoa 
da: gobernuaren tresna. Jendea erreprimitzeko balio dute 
zenbait egoeratan. Guk aldarrikatzen dugu Iñigoren kasua 
ez errepikatzeko bermeak sortzea eta inpunitaterik ez 
egotea. Oinarrizko eskubideak ezin dira ukatu, are gutxiago 
gobernuaren babesarekin. 

Amaia: Epaiketak balio dezake inpunitatearen aurkako 
mezua bidaltzeko zigorrak badaude, baina kontrakoa ere 
gerta liteke. Mezua izan daiteke Ertzaintza babestua dagoela, 
nahiz eta norbait hil, beste kasu batzuetan gertatu den 
moduan.

Oier: Ertzainen aldarrikapenen barruan, badago, dago 
Eusko Jaurlaritzak nolabait babestu behar dituela, kasu 
honetan ere. Inpunitatea eskatzen dute.

Erakundeei buruz mintzatu gara, baina zein izan da 
Athletic Clubaren jarrera?

Amaia: Gurasoentzat klubaren babesa ez da nahikoa 
izan. 

Oier: Athleticek argudiatzen du ez zela San Mamesen 
gertatu, partidaren ostean izan zela, bazkide ez zela (nahiz 
eta partida guztietara joaten zen), ezer ez egiteko. 

Amaia: Nire aurrean Manuk sekulako eztabaida izan 
zuen Josu Urrutia presidentearekin, baina, egia esanda, ez 
dakit zer espero zuten Athletic Clubaren aldetik. 

Oier: Oso haserre daude animazio harmailari debekatu 
diotelako edozein pankarta jartzea, Iñigoren aldekoak 
barne. 

Ordea, jendeak asko babestu du familia.

“Etxean 
uste dugu 
epaiketaren 
ostean etapa bat 
itxiko dugula. 
Hori bai, denak 
absolbitzen 
badituzte, 
ez dakigu 
helegitea 
jarriko dugun” 

Testua eta argazkia 
Txabi Alvarado Bañares

Euskadi Sarietan egoteko aukerarik zenulea uste 
zenuen?

Pentsatzen nuen lanak aukerak zituela epai mahaiari 
arreta deitzeko, bestelakoetan aurkeztu izan dudanean 
aukeratua izan baita, eta lan honen edizioa polita denez 
pentsatu nuen epai mahaiari  arreta deitzeko aukera 
zuela baina irabazteraino ez, ametsetan ere ez. Aurretik 
irabazi duten ilustratzaileak etorri zitzaizkidan burura, 
asko miresten ditut eta orain niri egokitu zaidanean 
beraien aldean txiki ikusten naiz. Ez nuen espero, ez.

Epai mahaiak azpimarratzen duen gauzetako bat da 
testuaren eta irudiaren artean bateratze handia dagoe-
la.

Oso kasu berezia da hau, formatua oso originala da. 
Helduendako literaturatzat hartzen da. Baina,  normalean, 
ez da horrela egiten. Ohikoena testu idatzia eta marraz-
kiak dituen orrialdeak tartekatzea da. Kasu honetan 
editoreak oso argi zeukan irudia testuan txertatu nahi 
zuela, maketazioan bertan sartu, diseinu bakarra izate-
ko. Niri oso originala iruditzen zait eta honen moduko 
testu laburrekin oso ondo funtzionatzen du. Haurren-
tzako bilduma ilustratuekin, aldeak alde, berdin egiten 
da, testuak lan egiten du irudiarekin. Elkarlan bat dago.

Literaturaren barruan, irudidun liburuak haurren-
tzako literaturarekin lotzen dira.

Bai, normalean jendeak haurrekin lotzen du irudizko 
literatura edo liburu ilustratuak. Baina ez du zergatik 
horrela izan behar. Gainera, azken urteetan gorakada 
bat egon da. Ilustratzaile bezala hitz egiten dut, eta egia 

da argitaletxe batzuek ilustrazioaren aldeko apustua 
egin dutela: Inpedimenta, Libros del Zorro Rojo... Hel-
duentzako irudidun liburuen alde egin duten argitaletxeak 
dira, haurrentzako lanak ere badituzten arren. Edizioa 
asko zaintzen duten argitaletxeak dira, beraiei interesa-
tzen zaiena da liburua bera objektu bilakatzea. Egia da 
orain liburu digitalarekin jendeak ez duela dirua horre-
tan gastatzen edo ez daukala tokirik liburuak biltzeko. 
Beraz, hau aukera bat da.  Kalitatezko testua duen eta 
ilustratua den liburu bat ateratzea beste gauza bat, etxean 
gordetzeko zerbait da, fetitxe bat bezala.

Beraz, baliteke hori izatea paperezko liburuen etor-
kizuna.

Nik hortik ikusten diot etorkizuna, bai. Liburu digita-
la hor egonda, bai behintzat. CDekin edo diskoekin 
gertatu den gauza bera da. 

 Uste dut desagertzera joko dutela, eta geratuko dena 
objektua bera izango da; papera, tintaren usaina eta 
horrelakoak baloratzen dituztenentzat.

Ilustratzaile bezala gorakada bat egon dela esan duzu.
Bai, nik uste baietz. Ilustratzaile asko daude, eskola 

asko eta lan asko... Beste gauza bat da ondo ordainduta 
ote dagoen. Hori da gertatzen dena, eskaera gehiago eta 
lan gehiago dagoenean badakizu... nahiko haserre nago 
horrekin, egia esan.

.Zein da zure sortze prozesua? Irudi estiloa aldatzen 
duzu liburu batetik bestera?

Ni oso aldakorra naiz eta erraz moldatzen naiz edozein 
lanera. Diseinu grafikoan formatu nintzen, beraz, txip 
hori barneratua daukat, oso pragmatikoa naiz eta esan 
nahi den horretara moldatzen naiz. Badaude oso estilo 
propioa duten ilustratzaileak. Inbidia diet, egia esan. 

Oso estilo definitua izanda  lana horretara moldatzean 
bidearen zati bat egina duzu. Ni, ordea, lan bakoitzarekin 
mendia igotzen hasten naiz, behetik hasi behar naiz.

Arte ederrak ikasi zenituen. Nola amaitu zenuen 
liburuan ilustrazioen munduan?

Bai, garai hartan espezialitateak zeunden eta diseinu 
grafikora bideratu nintzen. Hori bukatzean tresnak 
erabiltzen ikasten ibili nintzen, garai hartan ez baitzegoen 
internetik eta ez ziguten ordenagailua erabiltzen irakas-
ten. Gero diseinatzaile aritu nintzen baina ez ninduen 
asetzen. Asko gustatzen zait baina lan bat denean ez, ez 
behintzat zortzi ordu horretara egoteko.

Hortaz, alde batera utzi nuen bai diseinu grafikoa bai 
artea, harik eta 2008an haur eta gazteentzako argital-
penetan espezializatzeko Graduondokoa egin nuen arte, 
Bartzelonan. Ilustrazioak eta albumak ezagutu nituen 
bertan eta izugarri gustatu zitzaizkidan, haize freskoa 
izan zen niretzat. Handik bueltan erabaki nuen horretan 
lan egin nahi nuela, baina oso zaila da, estilo oso defini-
tua izan behar duzu edo testu-liburuetan aritu, bestela 
oso zaila da. Egia da beti egon naizela hor, lan asko egin 
dut eta emaitzak jaso ditu. Ordutik ez naiz geldirik egon, 
egin ditudan liburu bakanek aitortza jaso dute, urrats 
txikiak eman ditut eta asko jaso dut horietatik.

Baduzu beste proiekturik esku artean?
Nire proiektu pertsonal bat egitea gustatuko litzaida-

ke, baina oso zaila iruditzen zait. Erronka moduan 
ikusten dut. Asko miresten ditut horrelakoak egiteko 
ausardia dutenak. Lagun batekin hari naiz horrelako 
zerbaiti bueltak ematen, niri asko kostatzen zait horre-
lako egitasmo batekin hastea, nire burua motibatzea. 
Beraz, talde lana beharrezkoa dut. Ea zerbait ateratzen 
dugun.

 “Liburu 
ilustratuetan 
ikusten diot 
etorkizuna 
paperari”

YOLANDA MOSQUERA HERNANDEZ (Amurrio 1973), LITERATURA 

LANAREN ILUSTRAZIO ONENAREN SARIA IRABAZI DU EUSKADI 

LITERATURA SARIETAN. GUY DE MAUPASSANTEN LA PEQUEÑA ROQUE 

LIBURUA ILUSTRATZEKO EGINIKO LANAGATIK SARITU DUTE 

ILUSTRATZAILE AMURRIOARRA.

Testua 
Aitor Aspuru Saez

Aiala Mendieta abeslariak 
parte hartu du "Piztu Bilbo Itza-
li MTV" plataformak sareratu 
duen bideoan. Hainbat herri 
eragilek babestu dute ekime-
na kritikatzeko MTVren gala 
egingo dela Bizkaian. 

Laudioko abeslariaz gain, 

Euskal Herriko artista ugari 
batu dira kanta sortzeko. Esa-
terako, Ziztadak ere parte har-
tu du ekimenean; abeslari gaz-
te horrek Erlantz Serrano aia-
raldearrarekin osatzen du biko-
te artistikoa. 

Horrez gain, "Teje" Amurrio-
ko gitarristak ere ekarpena 
egin du bideoklipean, abestia-
ren oinarri musikalean.

Aiala Mendieta eta 
Ander Tejeria Piztu Bilbo 
Itzali MTV plataformaren 
bideoklipean

Aiala Mendieta, bideokliparen une batean.  Piztu Bilbo Itzali MTV

Testua  
Izar Mendiguren Cosgaya

Amurrio Antzokiak abendu-
ra arteko programazioa zabal-
du du. Urriaren 6an ekingo dio-
te denboraldi berriari, Le récital 
de la chanson kontzertuaren bi-
dez frantziarren abestiak taula-
ratuta. Launa ekitalditan izango 
dira nagusi musika eta antzerkia.

Antzerki amateurraren era-
kustaldi zikloa prestatu dute, 
zazpigarrenez. Urriaren 20an, 
27an eta azaroaren 3an izan-
go dira saio horiek; 20:00etan. 
El cuadro, Cuando estemos más 
tranquilas eta ¿Que nos pasa a las 
mujeres? lanak egongo dira ikus-
gai. Sarreren prezioa 4 eurokoa 
izango da.

Azaroaren 9an Las abuelas 
guerreras antzezlana gidatuko 
du Las Cuatro Torres Gasteizko 
taldeak. Sarrera doakoa izango 
da eta 18:00etan izango da ema-
naldia.

Azaroaren 10ean La estampida 
konpainiaren Princesas del pací-
fico obra jasoko du aretoak. 10€ 
balioko dute sarrerek, baina baz-

kideentzat 8 eurokoa izango da 
prezioa. Biharamunean, azaroa-
ren 11n, Magiaren iraultza ikuski-
zunak beteko du antzokia. Publi-
ko guztiei zuzendutako jarduera 
izango da.

Azaroaren 24an, berriz, Ele, 
Lauaxeta-Lorca ikuskizuna eka-
rriko dute, abestia, musika, an-
tzerkia, poesia eta ikus-entzu-
nezkoak uztartzen dituen obra. 
Bertan hartzen du parte, besteak 
beste, Jon Maia bertsolariak.  Hori 
izango da ekitaldirik garestiena, 12 
eurokoa, bazkideentzat sarrerak 2 

euro merkeago badira ere. Aben-
duaren 15ean Joyful Gospel Choir 
talde gasteiztarra izango da pro-
tagonista, eta 22an Laudioko Siro-
ko taldea, Bernarda 5.0 lanarekin.

Eskualdeko sortzaileak
Aimara eta Siroko antzerki tal-

deen obrak ikusteko aukera egon-
go da, beraz, udazkenean Amurrio 
Antzokian. Horrez gain, amurrio-
ko musika eskolako artisten era-
kustaldia egongo da abenduaren 
20an eta 21ean, 19:00etatik au-
rrera. 

Udazkeneko kultura eskaintza 
aurkeztu du Amurrio Antzokiak

Siroko taldearen Bernarda 5.0 obra ikusteko parada egongo da.  Aiaraldea.eus

Udako argazki lehiaketa IRUDI
BOZKATUENAK

ANAYETEKO IBONAK
 Anayeteko ibonetan -glaziar jatorriko lakuak- egin zuten argazkia Ainara Berrocal eta Endika 

Arribasek. “Bederatzi pertsona joan ginen bertara bidaian, bi aiaraldear eta zazpi gipuzkoar”, azaldu 
dute. Hori dela eta, argazkia “lan kolektibo baten emaitza” dela nabarmendu nahi izan dute, kide 
guztiek hartu baitzuten parte egitasmoan.

COSTA RICAKO ITSAS-IZARRAK
Oskar Sanchez Aldama geratu da hirugarren postuan, 76 botorekin. “Costa Bravan egin genuen 

argazkia”, azaldu du, “itsasoko izar asko omen zeuden toki batera eraman gintuzten. Hasieran ez 
genituen topatzen, baina azkenean lortu genuen batekin argazkia egitea”.

TXOKOLATEAREN GAILURRA
Eneko Toquerok Suitzan eginiko argazkia bigarren postuan geratu 

da, 117 botorekin. Suitzako Matterhorn mendia agertzen da irudian. 
“Mendi hori da Tobleroneren ikurra. Gauzak hala, familiarekin 
bertara joan nintzenean, argazki hau ateratzea bururatu zitzaidan”, 
azaldu du Toquerok.

Irailaren 30ean amaitu zen Udako 
Argazki Lehiaketako argazkiak 
bozkatzeko epea. Endika Arribas eta 
Ainara Berrocal laudioarren irudiak 
jaso ditu boto gehien: 169. Gauzak hala, 
eurek jasoko dute lehiaketaren saria: 
“Las casas de las cascadas” ekoturismo 
gunean 2 lagunentzat gau bateko 
egonaldia.

Uztailetik irailera arte egon da 
lehiaketan parte hartzeko aukera. 51 
parte hartzaile egon dira, eta 96 argazki 
aurkeztu dituzte guztira. Bozketa-
faseak astebete iraun zuen eta nahiko 
arrakastatsua izan zen: 821 boto jaso 
ziren.

Testua Txabi 
Alvarado Bañares

Igande goizak etxean atsede-
na hartzen egoteko izan ohi dira 
pertsona askorentzat. Baina da-
tozen asteburuetan kaleaz go-
zatzeko beta ere egongo da, "La 
Familia Inventada" taldeak an-
tolatutako bisita antzeztuei es-
ker. Artziniegan, Amurrion eta 
Laudion ari dira egitasmoa ga-
ratzen. 

“Oso ikuskizun ezberdinak 
egiten ditugu herri bakoitzean”, 
azaldu du proiektuaren bultzai-
leetako bat den Susana Saguer 
Batllek. Amurrioko bisitetako 
protagonista Celi chefa da. “Su-
kaldari ero bat da, munduan ba-
rrena zoriontasunaren bila da-
bilena”.  Laudion Lamuza par-
kea hautatu dute agertoki gisa, 
“espazioa tokiko hainbat per-
tsonaiekin beteaz”. Artziniega-

ko bisitan, aldiz, Erdi Aroan gi-
rotutako istorio bat antzezten 
dute, “Antzinako Azokan egini-
ko emanaldian oinarrituta”.

Hain zuzen, Artziniegan sor-
tu zen ekimena, iaz. “Bisita gida-
tuak egin genituen azaroko lau 
igandeetan”. Arrakasta handia 
izan zuen egitasmoak. “Hor sor-
tu zen Aiarako Kuadrillarekin 
harremana, eta erakunde horre-
kin elkarlanean ari gara orain”. 
Saguerrek jakinarazi duenez, 
“kale antzerkiaren ispiritua be-
rreskuratzea” ere dute helburu. 
“Jendea harritu eta ilusionatu 
nahi dugu, igande goiz ezberdin 
bat igarotzeko”

Abendura arte
Amurrion urriaren 21ean, 

azaroaren 25ean eta abendua-
ren 8an izango dira hurrengo 
zitak. Artziniegan azaroaren 
11an eta abenduaren 7an egin-

go dituzte. Laudion, aldiz, hiru 
saio egingo dituzte hemendik 
urte bukaerara: urriaren 14an, 
azaroaren 18an eta abendua-
ren 9an. 

Ordu eta erdiko iraupena dute 
hiru bisitek, eta 11:30ean hasi-

ko dira. Herrietako turismo bu-
legoetan, kultur etxeetan edo 
www.basquemountains.com 
webgunean eman behar da ize-
na. “Ahal bezain azkar inskriba-
tzeko deia luzatu nahi dugu, oso 
toki gutxi geratzen dira eta”. 

Bisita antzeztuak egiten ari dira "La familia inventada" taldeko 
kideak asteburuetan Laudion, Amurrion eta Artziniegan. 
Eskualdeko hainbat artista eta sortzailek hartzen dute parte 

ekimenean, igande goiz bereziak eskaintzea helburu.  Ekimenak 
arrakasta handia izan du eta urte amaierara arte luzatzeko 
asmoa dute. 

Igande goizak familian 
berrasmatzeari ekin diote

Eskualdeko hainbat artista eta sortzailek hartzen dute parte ekimenean. Aiaraldea.eus

Artziniegan, 
Amurrion eta 
Laudion ari 
dira bisita 
antzeztuak 
egiten. Hainbat 
emanaldi 
eskainiko 
dituzte 
hemendik urte 
amaierara

kultura

Kirola

Testua  Txabi Alvarado Bañares
Argazkia  Josu Zaldibar

Kick Lighteko Munduko Txapelketatik zilarrezko 
dominarekin itzuli zara. Zer moduz egon zen nor-
gehiagoka?

Ondo joan zen. Espainiako Txapelketarekin alderatu-
ta oso gogorra izan zen.

Zergatik?
Espainiako Txapelketako arbitroak ez dira berdinak, 

ohituagoak gaude horrelakoak izatera. Munduko Txa-
pelketan gauzak ezberdinak dira: jende eta herrialde 
asko daude lehian. Urduri egon naiz, besteek egiten 
zutenari begira etengabe. Presio gehiago izan dut. 

Hala ere, zilarrezko dominarekin itzuli  zara etxera. 
Esperientzia hartzeko helburuarekin joan nintzen 

txapelketara. Finalaurrekoa irabazi nuenean asko moti-
batu nintzen. 

Zer modalitatetan aritzen zara normalean?

Normalean point fight eta light contactean aritzen 
naiz. Espainiako selekzioak proposatu zidan kick light 
txapelketara joatea, baina ni berez oso gutxi entrenatu 
naiz modalitate horretan.

Kick boxinga praktikatzen duzu zuk. Zer ezberdin-
tasun dago kirol horren eta kick lightaren artean?

Kick boxingaren barruan sartzen den kirola da kick 
lighta. Hainbat modalitate daude, berez geldoagoak 
direnak. Baina munduko txapelketetan ez dira batere 
xamurrak, potenteak dira. Kick lightean ostiko baxuak 
baliatzen dira. 

Munduko txapelketaz gain, beste hainbat sari lortu 
dituzu.

Espainia txapelketa zortzi aldiz irabazi dut eta Euska-
dikoa hamar aldiz. 2016an Munduko Txapelketan egon 
nintzen, Irlandan. Bosgarren postua lortu nuen bertan. 

Txapelketa asko irabazi dituzu. Zein da zure erron-
ka orain?

Espainiatik kanpo lehiatzea izango da nire helburua. 
Irlandara, Alemaniara... joan nahiko nuke, esperientzia 

hartzeko. Espainiako Txapelketan kirolari berdinen 
aurka aritzen naiz beti. Beste herrialdeetan askoz zale-
tasun handiagoa dago. Espainiako Kick Boxing Txapel-
ketara joan eta  irabazten saiatuko naiz, gero Europa-
kora joateko. 

Saskibaloian ere aritzen zara. 
Bai, Gasteizko Araski taldean nago. Bi kirolak uztartzen 

ari naiz, maila berean. Orain entrenatzen ari gara, Ara-
bako Liga irabaztea helburu. Kirol ezberdina da saski-
baloia, taldean jokatzen baita. 

Zure neba ere kick boxingean aritzen da. Familiatik 
datorren zaletasuna da zuena?

Neba hasi zen praktikatzen eta ni sartu nintzen gero, 
gustuko nuela ikusi nuelako.  Gure aitak judoa egiten 
zuen, eta Madrilen bigarren postua lortu zuen behin.  
Hiru urterekin hasi nintzen kick boxinga praktikatzen, 
baina bide luzea dut oraindik egiteke. 

Gaztea izan arren bide luzea duzu egina, orduan. 
Bai. Hasieran jolas bat bezala hartu nuen, ez nuen uste 

munduko txapeldunordea izatera iritsiko nintzenik.

 “Hasieran jolas 
bezala hartu nuen 
kick boxinga, ez 
nuen uste munduko 
txapeldunordea 
izatera iritsiko 
nintzenik”

IZARO BLANCO PIKATZA (Orozko 2005), ZILARREZKO 

DOMINAREKIN ITZULI DA VENEZIAN JOKATUTAKO 

MUNDUKO KICK LIGHT TXAPELKETATIK. HIRU URTE 

ZITUENEAN EKIN ZION OROZKOARRAK KICK BOXINGA 

PRAKTIKATZEARI, ETA IBILBIDE OPAROA EGIN DU ORDUTIK 

HONA: HAMAR ALDIZ IRABAZI DU EUSKADIKO TXAPELKETA 

ETA ZORTZI ALDIZ ESPAINIAKOA. 

kirola

Jon Urkijo Laburu mendizale 
gaztea oroitzeko ekitaldia anto-
latu dute senide eta lagunek. 
Urriaren 21ean izango da men-
di ibilaldia, Laudioko herriko 
plazatik aterata. Ganekogorta, 
Kamaraka eta Mugarriluze men-
diak zeharkatuko ditu ibilbide 
nagusiak, Goikoganen bukatze-
ko. "12:00etan Goikoganeko 
gurutzean omenaldia egingo 
diogu. Goikoganen zuzenean 
agertzeko aukera dago, ibilbidea 
egin barik", zehaztu dute. Abuz-
tuaren hasieran istripuz hil zen 
Urkijo, Frantziako pirineotan.

Mendi ibilaldia 
egingo dute Jon 
Urkijo Labururen 
omenez

Hodei Oleaga laudioarrak 
laster luzatuko du bere harre-
mana Athletic Clubarekin, Josu 
Urrutia presidentearen arabera. 
Atezainaren kontratua 2019an 
bukatuko da eta modu horretan 
Athleticek ziurtatuko du gazteak 
bere diziplinan jarraitzea. 

Iragarpenak polemika kutsua 
ekarri du. Izan ere, Kepa Arriza-
balaga Chelsea taldera joan 
zenetik -80 milioi euroren tru-
ke- Athletic Clubeko ateak une 
gorabeheratsuak bizi izan ditu. 
Lehenik eta behin, Iago Herrerín 
atezainak mina hartu zuen eta 
bere lekua Alex Remirok bete 
behar bazuen ere, Unai Simon 
berreskuratu zuten Ibaigane-
koek.

Berez, Alex Remirok ez du 
inolako protagonismorik izan, 
ezta aulkian ere, kontratua berri-
tu ez duelako. Testuinguru 
horretan, Josu Urrutiak aipatu 
zuen Hodei Oleagaren kontratua 
luzatuko dutela, liga hasierako 
deialdietan laudioarrak hartu 
baitu ardura bigarren atezaina 
izateko.

Hodei Oleagaren 
kontratua 
berrituko du 
Athletic Clubak

Ju
a

n
fer O

leaga

Testua 
Aimar Gutierrez Bidarte

Azken urteetan bezala, Ur-
duñan egingo dute txirrindula-
riek ziklokros denboraldiko lo-
katzera jauzi. Bertan jokatuko da 
Euskal Herriko Federazioak pres-
tatutako ziklokros egutegiko lehe-
nengo lasterketa, urriaren 12an.

Urduñako Txirrindulari Elkar-
teko kideek hilabeteak eman di-
tuzte proba prestatzen: zirkui-
tua eta taldeek erabiliko dituzten 
“box-ak” atontzen. Eskualdeko 
kirolariak ere prest daude urria-
ren 12ko lasterketarako. Iaz ziklo-
kros modalitatean erakutsi zuten 
maila altuari eusteko erronkare-
kin datoz aurtengo denboraldira. 
Besteak beste, Luisa Ibarrola eta 
Mikel Beraza aiaraldearrak gai-
lendu ziren iazko edizioetan. Ge-
rora biek lortu zituzten marka oso 
onak Espainiako Ziklokros txapel-
ketan. Luisa Ibarrola, Espainiako 
Txapeldun izatea lortzeaz gain, 
nazioartean ere aritu zen, Mun-
duko Txapelketan.

Datorren ostiralean 11:00etan 
hasiko da kirol proba. Kadeteak 
izango dira irteera lerrotik abia-
tzen lehenak. Elite eta 23 urte az-
piko kategoriek itxiko dute egu-
na, 15:50ean lehiatuko dira. Izena 
emateko epea zabaldu berri dute, 
internet bidez egin daiteke.

Laudio erreferente
Urriaren 12an Urduñan hasi 

eta urtarrilaren 6an Ormaiztegin 
amaituko den ziklokros egutegiak 
beste behin bisitatuko du eskual-
dea: Laudioko Nazioarteko Ziklo-
krosaren XXXI. edizioan.

Urriaren 27an jokatuko da na-
zioarteko egutegian erreferente 
bilakatu den lasterketa. Aurten ere 
Nazioarteko C1 kategoriako nor-
gehiagoka izango da, baita Espai-
niako Koparako froga puntuaga-
rria ere. Laudioar Txirrindula El-
karteko kideek hilabeteak dara-
matzate eguna antolatzen. “Goiz 
eta arrats egiten dugu lan azken 
edizioetan erakutsitako antola-
keta maila altua mantentzeko”, 
jakinarazi dute.

ZIKLOKROSA

Ostiralean abiatuko 
da Urduñan 
denboraldi berriko 
ziklokros egutegia

Urriaren 27an egingo dute Laudioko Nazioarteko Ziklokrosa.  Aiaraldea.eus

Testua 
Izar Mendiguren Cosgaya

Txarlazo Mendi Taldeak sare so-
zialetan iragarri duenez, urriaren 
14an izango da Urduñako mendi 
ibilaldia. Aurten, gainera, hama-
bosgarren urteurrena ospatuko 
dute. Ekimenari dagokionez, ohi 
bezala, bi ibilbide egongo dira: lu-
zea eta laburra. Zirkuitu handiak 24 
kilometro edukiko ditu, eta txikiak 
12.5. Hortaz, irteera ordua ez da ber-
dina izango.

Bide luzea hautatzen dute-
nek 8:00etan egon beharko dute 

Foru plazan, eta gainontzekoek 
10:00etan.

Izen-emateari dagokionez, egu-
nean bertan inskripzioa egin 
beharko da. Modalitatearen ara-
bera ezberdina izango da prezioa: 
“Luzeak 3€ balioko ditu, eta labu-
rrak 2€”.

Horrez gain, urriaren 11n hitzal-
dia antolatu dute. Jon Galdós aritu-
ko da hizlari bertan, Apalacheko bi-
dean izandako esperientzia konta-
tzen. Medizaleak 3.523 kilometro 
osatu zituen berak bakarrik. Hi-
tzordua 19:30ean izango da, Alon-
degian.

MENDIA

Urriaren 14an 
izango da Urduñako 
XV. Mendi Ibilaldia

Testua 
Aitor Aspuru Saez

CD Orduña klubaren talde guz-
tiek parte hartu zuten igandean Aa-
ron Martin Guillenen omenaldian. 

Jokalari ohi zendua gogoan izan ez 
ezik, jasotako babesa ere eskertu 
zuten. Ekitaldi xumea egin zuten 
lehen taldearen partidaren aurre-
tik. Tokikoek 3-0 irabazi zioten Ez-
kurdiari.

FUTBOLA

Aaron Martín Guillén 
omendu dute CD 
Orduñako taldeek

Arbietoko zelaian egin zuten omenaldia.  Aiaraldea.eus

Kirola

Testua 
Aimar Gutierrez Bidarte

Bigarren urtez jarraian Mendi 
Maratoia antolatuko du Urduña-
ko Gualdetxu MBTT taldeak. 
Azaroaren 11n izango da zita Foru 
Plazan, goizeko 09:00etan. Hiru 
lasterketa prestatuko dituzte an-
tolatzaileek:  42 kilometroko ma-
ratoia, 26 kilometroko maratoi 
erdia eta 12 kilometroko froga la-
burra.

Izena emateko epea zabalik
Plaza mugatuak daude hiru 

frogetan: 200 plaza maratoian, 
100 maratoi erdian eta, azke-
nik, 150 pertsonek parte hartu 
ahalko dute 12 kilometroko ibil-
bidean.

Izena emateko epea apirilean 
zabaldu zuten. Internet bidez 
bete daiteke inskripzioa sport-
maniacs.com atarian.

Hiru kategorietako lasterke-

tek ibilbide ikusgarriak  dituzte 
Gorobel mendilerroan barrena. 

Maratoiak Fraileburu azpi-
tik igoko ditu kirolariak Txarla-
zo mendira, Txoza ingurura jai-
tsi eta Bedarbide azpiko bidetik 
igotzeko berriro ere mendilerro-
ko gainetara. Bertatik, Tologorri 
gaina igarota, Venta Friatik jai-
tsiko dira lasterkariak Lendoño-
ra, helmugarako bidea hartzeko. 
Zortzi horniketa postu aurkitu-
ko dituzte parte hartzaileek 42 
kilometrotan barrena.

Maratoi erdiak lasterketa lu-
zearen ibilbidea jarraituko du. 
Ez da, ordea, Tologorrira iritsi-
ko, Senda Negra bidezidorretik 
behera egingo baitute lasterka-
riek helmugarako bidea.

Azkenik, lasterketa herrikoia 
Txoza gaineraino igoko da, ber-
tatik Urduñara jaisteko berriz.

Ibilbideen xehetasun guztiak 
UMMren webgunea aurkitu dai-
tezke.

MARATOIA

Ehunka kirolari batuko 
ditu Urduñako Mendi 
Maratoiaren bigarren 
edizioak

Iaz egin zen maratoiaren lehen edizioa. UMM

Testua 
Txabi Alvarado Bañares

Ellakuriko futbol zelaia balia-
tuko du CD Vitoria talde gasteiz-
tarrak denboraldi honetan. 2. B 
kategoriako partidak jokatuko 
dituzte bertan, maila horreta-
ko norgehiagokak egiteko espa-
zio eta azpiegitura egokiak dau-
delako, Gasteizen horren eskura 
ez daudenak. 

Hala adierazi du klubeko zu-
zendaritzak Aiaraldea hedabi-

deari eginiko adierazpenetan. 
Zuzendaritzako kideek azaldu 
dute zelaia erabiltzen duten bes-
te bi klubekin (CD Laudio eta Al-
tzarrate K.E.) eta udalarekin ados-
tu dutela azpiegituren erabilera. 
“Guztion mesederako izango da. 
Guk azpiegiturak baliatu ahalko 
ditugu eta Laudiok jende-emari 
iraunkor bat jasoko du, partidak 
ikustera hainbat zale bertaratu-
ko direlako”. 

Zentzu horretan, “Laudio ma-
pan jartzea” dute helburu.

FUTBOLA

Ellakurin partidak jokatzeari 
ekin dio CD Vitoriak

Testua 
Aitor Aspuru Saez

Malagan lehiatu da master ka-
tegoriako kirolarien munduko 
txapelketa eta Manolo Hidalgo 
amurrioarrak ziurtatu du inoiz 
baino jendetsuagoa izan dela 
hitzordua. Antza, 8.000 kirola-
rik baino gehiagok parte hartu 
dute. 

Berez, Hidalgok Master 55 ka-
tegorian eman zuen izena, eta ia 
60 urte dituenez, ez zuen espero 
emaitza bereziki onik. Hala ere, 

pisu jaurtiketan 18. postua es-
kuratu du eta pozik dago. Disko 
jaurtiketan, ordea, 30. izan zen 
sailkapenean.

Hurrengo urtean Italiara joko 
du Hidalgok munduko txapel-
ketan aritzeko. Amurrioarrak 
emaitza onak eskuratu ditu aur-
ten Euskadiko Txapelketan eta 
irabazlea izan zen pisu, disko eta 
mailu jaurtiketetan. 

Horrez gain, Espainiako Txa-
pelketan 5. geratu zen.  Lorpen 
horien ostean, Basauriko Artun-
duaga klubak fitxatu du. Manolo Hidalgo Malagan. M.H.

PISU JAURTIKETA

Manolo Hidalgo 18. postuan 
Master 55 Munduko Txapelketan

Herriko plaza

Zozketa
ANEGURIAREN
DISKO BERRIA

Denborapasak

DENBORAPASEN SOLUZIOAK

Sudoku, hitz-gurutzatu eta hitz gezidunen soluzioak web-gunean 
ikusgai: http://www.aiaraldea.eus/users/denborapasak

ZAILAERRAZA

Urriaren 12an Aneguria abeslariaren disko berria 
zozketatuko dugu. 
Parte hartu www.aiaraldea.eus web web atarian

· ZONALDEKO LAN HARREMANEN MANAGERA. Araba

· ASEGURU KOMERTZIALA. Amurrio

· TAPIZATZAILEA. Aiara

· KAMIOI GIDARIA. Aiara

· MEKANIKARIA. Aiara

· KALITATE TEKNIKARIA LANTEGIAN. Amurrio

· ESTETIZISTA. Amurrio

· ZERBITZARI LAGUNTZAILEA. Amurrio

LAN-ESKAINTZA GEHIAGO AIARALDEA.EUS ATARIAN

Lan-eskaintzak

Irene
Zorionak eta urte askotarako 
Irene! Segi batzerrak ezagutuko 
eta naturaz gozatzeko ilusioz. 
Muxu handi bat!

Lagunak

Nerea
Mila kilo zorion amatxu! Muxu 
handi bat!

Zure familia

@
Idatzi zure mezua eta bidali argazkia agurrak@aiaraldea.
eus eta Aiaraldea.eus atarian plazaratuko dugu. Urriaren 
24an argitaratuko da hamabostekariaren hurrengo 
zenbakia. 

BIDALI ZURE
ZORION 
AGURRA! 

Kontra

Arantzar, z/g
LAUDIO (Araba)

946 721 200 // infor@jez.es

Tellería 2, Laudio (Araba)
94 672 65 43// info@
grafiksarea.ecom

EGUNKARI HAU LAGUNTZEN DUTE:

Mundutik Aiaraldera

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
agurrak@aiaraldea.eus
Publizitatea:publizitatea@komunika.eus
Tlfnoa: 688 62 53 94
Helbidea: Nerbioi Kalea 12, behea. 

MEXIKO

DESKRIBAPENA

Herrialdea Espainiar 

Inperioaren menpe 

egon zen 1821. urtera 

arte, orduan aldarrikatu 

baitzen herrialdearen 

independentzia. Egun, 31 

estatuk eta federazioaren 

hiriburuak osatzen 

dute herrialdea. Oso 

egoera gatazkatsua bizi 

da Mexikon. Biolentzia 

eguneroko ogia da, 

narkotrafikoaren aurkako 

gerragatik bati-bat. Iaz 

26.573 erahilketa egon ziren, 

80 eguneko. 

AZALERA

1.964.375  kilometro koadro.

BIZTANLEAK

123,9 milioi biztanle.

HIZKUNTZA

Espainiera. Horrez gain, 

beste 67 hizkuntza hitz 

egiten direla kalkulatzen da. 

“Antzekotasunak daude hemengo eta 
Mexikoko egoera politikoen artean”

Mexikoko zein aldekoa zara?
Ni Mexiko DFkoa naiz. Nire 

aita Guerrero zonaldekoa da eta 
nire ama, aldiz, Sonorakoa. Lau 
urte daramatzat Euskal Herrian, 
Amurrion bizi naiz.

Nola iritsi zinen Aiaraldeara?
Kontu pertsonalengatik etorri 

nintzen eta Mexikora itzultzeko 
hegazkina galdu nuen. Orduz ge-
roztik hemen egon naiz, hainbat 
proiektu garatzeko aukera ikusi 
dudalako. 

Ezberdintasun asko ikusten 
dituzu hemengo eta Mexikoko 
egoera politikoen artean?

Hemengo egoera ez da horren 
ezberdina, formetan ezberdin-
tzen da, batez ere. Euskal He-
rrian ere errepresio handia su-
matu daiteke. Julen Ibarrolaren 
kasua da horren adibide. Astake-
ria bat da kartzelara joatea erro-

tulki batekin margotzeagatik. 
Horrelako zigor eredugarriak ba-
liatzen dira gobernuaren intere-
sen aurka doazen mobilizazioak 
geldiarazteko.

Mexikoko egoera oso mutu-
rrekoa da, baina bertan gerta-
tzen ari dena hemen gertatzen 
ari denaren antzekoa dela esan 
daiteke.

Eskumak hainbat politika naz-
kagarri burutzen ditu eta ezkerra 
“salbatzaile” moduan aurkezten 
da, baina ez da benetako ezkerra, 
eskumaren beste forma bat bai-
zik, beste kolore edo abizen bat 
duena. Baliteke hizkera mode-
ratuagoa izatea edo erraztasun 
gehiago eskaintzea, baina ez da 
eraldaketarako benetako auke-
rarik sumatzen. 

Zapatistek, adibidez, egungo 
egoeraren askoz irakurketa za-
balagoa egiten dute. Eurek argi 
dute erabaki handiak ez daudela 

estatuen esku, estatuen gainetik 
dauden enpresa transnazionalen 
esku baizik.

Zer nolako egoera bizi da gaur 
egun Mexikon?

2006. urtean hasi zen arma-
da kalera ateratzen, narkotra-
fikoaren aurkako borroka dela 
eta. Orduz geroztik, hildako ko-
purua izugarri handitu da, Siria, 
Irak edo Libiako inbasio inperia-
listekin alderatzeko moduan. Es-
tatua bere herriaren aurka egiten 
ari den gerra da. Narkotrafikoa-
ren aurkako gerra egiteak ez du 
zentzurik, drogak mugitzen ja-
rraitzen duelako. Mexiko tenplu 
bat bihurtu da, zeinetatik droga 
igarotzen den eta zeinetan bar-
ne guda dagoen.

Mexikoren etorkizuna oso 
konplexua da, eta oso zaila da he-
mendik horren gaineko balora-
zioak egitea. Jendeak itxaropena 

du, baina oinetan ere maskurrak 
ditu: nekatuak daude horrenbes-
te promesa eta traizioz.

Mexiko azken hilabeteetan he-
dabideetan agertu da, batez ere, 
Trumpen etorkinen aurkako po-
litikengatik. Nola bizi dituzu po-
litika horiek?

Mexiko da etorkin gehien “es-
portatzen” dituen herrialdeetako 
bat. Baina Mexiko bera muga erral-
doia bihurtzen ari da. Herrialde 
osoa da muga, ez iparraldean da-
goen hesia. Sikario eta narkotra-
fikante taldeek Hego Amerikatik 
-Estatu Batuetara iristeko- dato-
rren jendea bahitu, bortxatu eta 
erailtzen dute. 

Gauzak hala, mexikarrok badu-
gu ardura bat gure buruekiko. Ezin 
dugu mugaren alde batean tratu 
ona eskatu mugaren beste aldean 
horrelakoak egiten baditugu. Ezin 
dugu beste alde batera begiratu. 

